
Ertu á hlaupum? Hér nálgast þú helstu atriði skýrslunnar til að spara þér sporin

— Magnaukning í framleiðslu 
sjávarafurða á heimsvísu verður í 
framtíðinni drifin áfram af fiskeldi. 
OECD áætlar að árið 2022 verði 
alið magn í fyrsta sinn meira en 
veiðar.

— Kínverjar eru sem fyrr stórtækasta 
fiskveiðiþjóð heims með um 17% 
heildarafla. 

— Ísland vermir 19. sæti á lista stærstu 
fiskveiðiþjóða og er hlutdeild 
okkar um 1,3% á heimsvísu.

— Íslendingar og Færeyingar skera 
sig úr hvað varðar veiðar á mann í 
Evrópu. Veidd tonn á hvern íbúa 
eru 14,5 í Færeyjum, 3,4 á Íslandi 
en einungis 0,45 í Noregi þar sem 
hlutfallið er þó hæst utan 
fyrrnefndra landa.

— Rússar eru sem fyrr langstærsta 
fiskveiðiþjóð Evrópu

— Loðnubrestur veldur því að líkur eru 
á samdrætti aflamagns hér á landi 
árið 2019. Á fyrstu 9 mánuðum 
ársins nam samdrátturinn 6% miðað 
við sama tímabil árið á undan.

— Á móti talsverðum samdrætti í veiði 
uppsjávarfisks (-29%) vegur aukin 
veiði botnfisktegunda (4%).

— Árið 2018 jókst verðmæti 
heildaraflans um 13%, m.a. vegna  
aukinna veiða, verðþróunnar og 
veikingar krónunnar.

— Sem fyrr var þorskur 
langverðmætasta tegundin árið 
2018 og skilaði um 45% 
aflaverðmætis. Verðmæti 
þorskútflutnings jókst um 
fimmtung á milli ára og eftir nokkra 
lækkun ári áður eru verðmætin að 
nýju í nágrenni við afrakstur áranna 
2015 og 2016.

— Við spáum að útflutningsverðmæti 
sjávarafurða aukist um 9% í ár og 
verði í grennd við 250 milljarða 
króna. Hækkunina má m.a. rekja til 
verðhækkana, veikari krónu og 
aukningu á útflutningi þorsks. 

— Árið 2020 gerum við ráð fyrir um 
4% aukningu útflutningsverðmætis.

— Hlutdeild sjávarútvegsins í 
gjaldeyrisöflun hefur aukist nokkuð 
undanfarin þrjú ár og skilaði greinin 
um fimmtungi gjaldeyristekna 
þjóðarbúsins á fyrri helmingi ársins 
2019.

— Ríflega helmingur 
útflutningsverðmæta er vegna 
útflutnings til okkar fimm stærstu 
viðskiptaþjóða; Bretlands, 
Frakklands, Spánar, Noregs og 
Bandaríkjanna. 

— Útflutningsverðmæti eldisfisks 
dregst saman á milli ára en hefur 
þrátt fyrir það þrefaldast frá 2014.

Ertu á hlaupum? Hér nálgast þú helstu atriði skýrslunnar til að spara þér sporin

— Enn er mest magn sjávarafurða frá 
Íslandi flutt austur um haf til 
Noregs, eða um 125 þús. tonn. Að 
mestu er um að ræða mjöl og lýsi.

— Frá aldamótum hefur útflutt magn 
frystra sjávarafurða aukist um 48% 
og nemur verðmæti þeirra nú 
tæpum helmingi 
útflutningsverðmætis. Á sama 
tíma hefur útflutt magn saltaðra 
afurða, mjöls og lýsis dregist 
saman um u.þ.b. helming.

— Útflutningsverðmæti ferskra 
afurða hefur aukist um 133% frá 
aldamótum þrátt fyrir 16% 
samdrátt í útfluttu magni. Er þetta 
meðal annars sökum þess að 
ferskar afurðir eru fluttar út 
talsvert meira unnar en áður.

— Framleiðni í fiskveiðum og 
landbúnaði hefur aukist um 55% 
frá árinu 2011.

— Konum hefur fækkað hlutfallslega 
meira en körlum frá því störf voru 
flest fyrir um þremur áratugum og 
voru þær 2.640 árið 2018. Þær 
sinna 30% starfa í sjávarútvegi, þar 
af 9% í fiskveiði og 43% í fiskiðnaði.

— Meðalaldur fiskiskipaflotans var 31 
ár árið 2018, eða um 10 árum hærri 
en um aldamótin. Meðalaldur 
togara hefur þó lækkað um 6 ár 
undanfarin 2 ár þar sem nýir 
togarar hafa verið teknir í notkun. 
Þá eru talsverðar skipafjárfestingar 
í farvatninu og áætluð um 24,5 
ma.kr. fjárfesting næstu þrjú árin.

— Tíu stærstu útgerðirnar fara nú 
með rúman helming úthlutaðs 
aflamarks og skera þrjár 
heimahafnir sig úr hvað varðar 
magn; Vestmannaeyjar, Grindavík 
og Reykjavík. Frá aldamótum hefur 
hlutfall Akureyrar af úthlutuðu 
aflamarki dregist mest saman, úr 
10,5% í 4,2%. Mest hefur aukningin 
verið í Grindavík, Reykjavík og á 
Dalvík.

— EBITDA framlegð var 22% árið 
2018 en 18% árið 2017. Gengi 
krónunnar var að meðaltali 4% 
veikara árið 2108.

— Olíukostnaður hefur farið 
lækkandi sem hlutfall af tekjum af 
fiskveiðum. Hann nam 8% árið 
2018 en var lengst af milli 10% og 
14% fyrr á áratugnum.

— Hagnaður sjávarútvegsfélaga á 
árinu 2018 var um 27 ma.kr. líkt og 
árið áður þrátt fyrir að hagnaður af 
reglulegri starfsemi hafi hækkað 
um 13 ma.kr. frá fyrra ári. Ástæðan 
felst í óreglulegum liðum. 

— Skuldir fyrirtækja í greininni hafa 
aukist um 74 ma.kr. frá því þær 
náðu lágmarki árið 2016. Frá árinu 
2015 hafa nýjar lántökur verið 
umfram afborganir sem bendir til 
að tímabil niðurgreiðslu skulda sé 
lokið og tímabil aukinnar 
fjárfestingar tekið við. 

Fiskeldi tekur fram úr fiskveiðum árið 2020
Fiskeldi mun reynast vaxtarbroddur í heildarframleiðslu sjávarafurða til framtíðar

Veiðar og fiskeldi á heimsvísu

Veiðar og fiskeldi á heimsvísu (m. tonn)

Heildarframleiðsla sjávarafurða á árinu 2017 nam 173 m.
tonna. Þar af voru fiskveiðar um 54% eða 93 milljónir tonna
og fiskeldi um 46% eða um 80 milljónir tonna. Mest er veitt af
uppsjávarfiski eða um 38% af heildarveiðum, næst á eftir
kemur svo botnfiskur (23%), skelfiskur (17%) og aðrar
sjávarafurðir (13%).

Af fiskeldi eru um 62% á landi og um 38% af fiskeldi í sjó. Á
landi eru laxfiskar langalgengastir á meðan skelfiskur er

stærsti hluti framleiðslu fiskeldis í sjó.

Fiskeldi mun drífa áfram magnaukningu í framleiðslu
sjávarafurða litið fram á við og gerir spá OECD ráð fyrir því að
fiskeldi muni í fyrsta skipti standa undir meira magni
sjávarafurða en hefðbundnar fiskveiðar árið 2022.

Botnfiskur 23%
Uppsjávarf. 36%

Annað 13%

Veiðar og fiskeldi
173 m. tonn

Asía veiðir rúmlega helming sjávarafurða á heimsvísu
...og evrópskar fiskveiðiþjóðir um 16% þar sem Rússar eru fyrirferðamestir

Veiðar á heimsvísu eftir heimsálfum

Hlutdeild stærstu fiskveiðiþjóða í Evrópu

Asía stendur fyrir um 53% fiskveiða á heimsvísu eða sem
nemur 49 milljón tonna og hefur hlutdeild heimsálfunnar
aukist um 11 prósentustig frá árinu 1990. Á eftir Asíu kemur
Ameríka með 18 milljónir tonna (19%) og Evrópa með 15
milljónir tonna (16%). Í Evrópu hefur skipting veiða á botn- og
uppsjávarfiski verið mun jafnari en á heimsvísu. Í Ameríku og
Asíu hefur hlutfall veiða á uppsjávarfiski verið langt umfram
það sem verið hefur í öðrum heimsálfum.

Á meðan Asía hefur aukið hlutdeild sína í fiskveiðum á
heimsvísu hefur hlutdeild Ameríku og Evrópu minnkað.
Hlutdeild Ameríku hefur minnkað um 9 prósentustig frá árinu
1990 og Evrópu um 7 prósentustig á sama tímabili. Á árinu
1990 voru 42% af veiðum á botnfiski á heimsvísu stundaðar í
Evrópu en vegna mikils uppgangs veiða í Asíu og Ameríku
hefur hlutfallið lækkað niður í u.þ.b. þriðjung. Þá hafa veiðar
Evrópuþjóða á uppsjávarfiski dregist hlutfallslega meira
saman en veiðar á botnfiski frá árinu 1990.

53%

19%

16%

11%
2%

Asía Ameríka Evrópa Afríka Eyjaálfa

33%

16%
8%

6%

6%

31%

Rússland Noregur Ísland Spánn Danmörk Aðrar þjóðir



Kínverjar sem fyrr stærstir 
fiskveiðiþjóða
Ísland er í 19. sæti meðal stærstu fiskveiðiþjóða 
heims með um 1,3% hlutdeild á heimsvísu

Kínverjar eru stórtækasta fiskveiðiþjóð heims og veiddu um 
15,4 milljónir tonna eða um 17% af veiðum á heimsvísu árið 
2017.

Þar á eftir koma svo Indónesía, Indland, Bandaríkin og 
Rússland en veiðar þessara fimm stærstu fiskveiðiþjóða heims 
voru á árinu 2017 samanlagt um 37 milljónir tonna eða rúm 
40% af veiðum á heimsvísu.

Ísland situr í 19. sæti meðal stærstu fiskveiðiþjóða með um 
1,3% hlutdeild á heimsvísu. Fiskveiðar Íslendinga jukust um 9% 
á milli ára en fjallað verður nánar um það í kaflanum um 
íslenskan sjávarútveg.

Landaður afli stærstu fiskveiðiþjóða á heimsvísu (þús. tonn)

Sæti 2017 Land 2016 2017 %breyting

1 Kína 15.788 15.373 -3%

2 Indónesía 6.542 6.689 2%

3 Indland 5.062 5.428 7%

4 Bandaríkin 4.903 5.036 3%

5 Rússland 4.759 4.869 2%

6 Perú 3.797 4.157 9%

7 Víetnam 3.128 3.278 5%

8 Japan 3.193 3.204 0%

9 Noregur 2.034 2.368 16%

10 Mjanmar 2.072 2.150 4%

11 Síle 1.497 1.919 28%

12 Filippseyjar 2.025 1.887 -7%

13 Bangladess 1.675 1.801 8%

14 Mexíkó 1.511 1.629 8%

15 Tæland 1.531 1.479 -3%

16 Malasía 1.580 1.470 -7%

17 Marokkó 1.447 1.377 -5%

18 Suður-Kórea 1.365 1.358 -1%

19 Ísland 1.067 1.163 9%

20 Spánn 909 954 5%

21 Nígería 735 916 25%

22 Danmörk 670 905 35%

23 Argentína 755 835 11%

24 Kanada 867 835 -4%

25 Máritanía 610 795 30%

Samt. hjá stærstu löndum 69.522 71.876

Samtals í heiminum 89.418 92.508

% af heildinni 78% 78%



Tvöfalt meira veitt í Kyrrahafi en í Atlantshafi
Kínverjar veiða meira en allar fiskveiðiþjóðir Evrópu samanlagt

Landaður afli stærstu 
fiskveiðiþjóða heims

MEXÍKÓ

PERÚ

CHILE

ARGENTÍNA

Undir 2,5 m. tonna 2,5–5m. tonn 5–10 m. tonn Yfir 10 m. tonna

ATLANTSHAFIÐ
Fiskveiðar 22,4 m.tonna
28% af úthafsveiðum

KYRRAHAFIÐ
Fiskveiðar 45,6 m. tonna
57% af úthafsveiðum

INDLANDSHAFIÐ
Fiskveiðar 12,3 m. tonna
15% af úthafsveiðum

NOREGUR

BRETLAND

VÍETNAM
FILIPPSEYJAR

MALASÍA

MYANMAR

EKVADOR

KYRRAHAFIÐ



Rússar stærsta fiskveiðiþjóð Evrópu
Færeyingar veiða mest á hvern íbúa og Íslendingar næstmest

10 stærstu fiskveiðiþjóðir í Evrópu (m. tonn) árið 2017

Veidd tonn á mann eftir löndum í Evrópu 2017

Árið 2017 veiddu Rússar um 4,9 milljónir tonna eða sem
nemur 33% af fiskveiðum í Evrópu. Hlutdeild Rússlands í
veiðum í Evrópu hefur minnkað frá árinu 1990 en þá voru
veiðar Rússa rúmlega 7 milljónir tonna og um 37% af veiðum í
Evrópu.

Á eftir Rússlandi kemur svo Noregur, Ísland, Spánn og
Danmörk en fiskveiðar þessara fimm stærstu fiskveiðiþjóða
Evrópu námu um 10 milljónum tonna á árinu 2017 eða um

69% af heildarveiðum í Evrópu.

Ísland var þriðja stærsta fiskveiðiþjóð Evrópu m.v. árið 2017
með um 8% hlutdeild af heildarveiðum í Evrópu.

Þegar veiði Evrópulandanna er skoðuð með hliðsjón af fjölda
íbúa veiðir Ísland mest á hvern íbúa næst á eftir Færeyingum
eða um 3,4 tonn á mann.

Samdráttur í aflamagni vegna loðnubrests
Botnfiskveiðar halda að mestu velli

Afli helstu tegunda fyrstu níu mánuði ársins (þús. tonn)

Nokkur samdráttur verður að öllum líkindum í aflamagni hér
á landi árið 2019.
Heildarafli fyrstu 9 mánuði ársins nemur 824 þús. tonnum
sem er 17% minna en á sama tímabili árið áður. Þessi
samdráttur skýrist einna helst af loðnubresti. Engin loðna
hefur veiðst það sem af er ári en á sama tímabili á síðastliðnu
ári veiddust 186 þús. tonn.

Veiðar á helstu uppsjávartegundum dragast saman um 172
þús. tonn, eða 29%, á fyrstu níu mánuðum ársins miðað við
sama tímabil í fyrra.
Afli helstu botnfisktegunda er um 12 þús. tonnum meiri en á
sama tímabili árið 2018 sem nemur 4% aukningu. Helst má
rekja þann vöxt til aukinnar veiði á ýsu.

%-breyting 2019

Minna aflamagn en meiri útflutningsverðmæti
Reiknum með að útflutningsverðmæti aukist um 9% í ár og 4% á næsta ári

Útflutningur sjávarafurða (þús. tonn) 

Útflutningsverðmæti sjávarafurða (ma.kr. á verðlagi ársins 
2018)

Eftir aukningu á útfluttu magni sjávarafurða undanfarin tvö ár
eru horfur á að minna magn sjávarfangs verði flutt út í ár en í
fyrra. Á fyrstu 9 mánuðum ársins nam samdráttur útflutnings
nærri 6% miðað við sama tímabili í fyrra og skýrist
viðsnúningurinn að stórum hluta af loðnubresti á fyrsta
fjórðungi ársins.

Horfur eru á að nærri 3% samdráttur verði í útfluttu magni
sjávarafurða í ár frá fyrra ári. Á næsta ári lítur hins vegar út fyrir
að útflutt magn sjávarafurða aukist á ný um ríflega 1%.

Það er þó bót í máli að horfur eru á að útflutningsverðmæti
sjávarafurða verði u.þ.b. 9% meira í ár en í fyrra þrátt fyrir
minna útflutt magn. Kemur það til af hækkun
heimsmarkaðsverðs í erlendri mynt, veikari krónu í ár en í
fyrra og aukningu á útflutningi þorsks, svo nokkuð sé nefnt.

Útlit er fyrir að útflutningsverðmæti sjávarafurða verði í
grennd við 250 ma.kr. í ár, sem samsvarar ríflega 9% aukningu
milli ára. Á næsta ári gerum við ráð fyrir 4% aukningu
útflutningsverðmætis.

Áfram hækkar verð á sjávarafurðum
Verðhækkanir botnfiskafurða koma sér vel

Verðvísitala sjávarafurða og undirvísitölur 
(í XDR – gengisleiðrétt)

Verðvísitala sjávarafurða var að meðaltali 146,1 stig á árinu
2018 eða 3,7% yfir meðaltali ársins á undan. Botnfisksafurðir
hækkuðu um 3,4% og uppsjávarafurðir um 7,8% á tímabilinu.
Vísitalan var að meðaltali um 3% hærri fyrstu 9 mánuði ársins
2019 en ársmeðaltal 2018. Frá ársbyrjun 2017 hafa
botnfiskafurðir hækkað mest allra sjávarafurða í verði eða um
12,3%. Kemur það íslenskum sjávarútvegi sérlega vel enda
mestu verðmæti greinarinnar fólgin í botnfiskafurðum.

Vísitala sjávarafurða er afurðaverðsvísitala fyrir innlenda
framleiðslu og mælir það verð sem framleiðandinn fær fyrir
fullunna afurð sína. Vísitalan leiðréttir fyrir gengisáhrifum og
mælir verðið á erlendum mörkuðum m.v. ákveðna körfu
þeirra gjaldmiðla sem helst eru notaðir í milliríkjaviðskiptum.
Undirvísitala botnfisks vegur þyngst í vísitölu sjávarafurða og
fylgjast þær vísitölur að miklu leyti að, enda mestu
verðmætin fólgin í botnfiskafurðum.

Verðvísitala sjávarafurða
Mælir breytingu á því verði sem framleiðandi
fær fyrir fullunna afurð innanlands.

Verðmætari samsetning aflans
...og hagstæð verðþróun á sjávarafurðum skilar auknu verðmæti fyrir íslenskar sjávarafurðir

Afli og aflaverðmæti

Heildarafli á árinu 2018 var 1.259 þús. tonn og jókst hann um
7% frá árinu 2017 en sjómannaverkfall í upphafi árs 2017 hefur
nokkur áhrif þar á.
Verðmæti aflans jókst öllu meira en aflinn, eða um 13% og vó
hvert tonn því þyngra, ef svo mætti að orði komast. Er það
m.a. sökum þess að stærri hluti aflans var botnfiskur á árinu
2018 (38%) en á árinu 2017 (36%) en auk þess hafði hagstæð
verðþróun afar jákvæð áhrif.

Að teknu tilli til verðlags hefur aflaverðmæti verið að
meðaltali um 146 milljarðar króna undanfarinn aldarfjórðung
en var árið 2018 128 milljarðar, eftir að hafa náð hámarki árið
2011 í 185 milljörðum króna. Aflaverðmætið 2018 var því um
12% undir langtímameðaltali en hafði á tímabilinu aldrei verið
minna en árið 2017.

Botnfiskur skilar tæplega 3/4 af aflaverðmæti
Botnfiskur skilar rúmlega fjórfalt meira verðmæti en uppsjávarfiskur á hvert tonn

Skipting afla eftir tegund (magn)

Skipting afla eftir tegund (verðmæti)

Þegar skipting afla og aflaverðmætis er skoðuð eftir
tegundum sést að mikið veitt magn skilar sér ekki endilega í
miklu verðmæti. Nam veitt magn af botnfiski árið 2018 til að
mynda um 480 þús. tonnum (um 38% af heildarmagni aflans)
en það skilaði verðmæti upp á 91 ma. kr. (um 71% af
heildarverðmæti aflans). Veitt magn af uppsjávarfiski var hins
vegar rúmum 285 þús. tonnum meira en af botnfiski en
heildarverðmæti uppsjávarfiskaflans voru ekki nema um 38%
af heildarverðmæti botnfiskaflans, eða um 35 ma. kr. Hvert

tonn af botnfiski skilaði því rúmlega fjórfalt meira
aflaverðmæti en hvert tonn af uppsjávarfiski á árinu 2018.

Hærra hlutfall botnfisks í heildarafla greinarinnar 2018 jók
verðmæti hans á hvert tonn um 2% frá árinu á 2017.

Þorskur helmingur aflaverðmætis
Verðmæti afla eykst um 13% á milli ára

Afli helstu tegunda (þús. tonn)

Aflaverðmæti helstu tegunda (ma.kr.)

Þorskur er langmest veiddi botnfiskur landsins. Þar á eftir
koma ufsi, karfi og ýsa. Veiðar á þessum tegundum botnfisks
jukust um 51 þús. tonn á árinu 2018 eða um 12,8%.

Afli uppsjávarfisks jókst á árinu um 3,3% og jókst veiði
kolmunna og grálúðu á meðan veiðar á makríl, síld og loðnu
drógust saman.

Verðmæti aflans jókst um 13% frá árinu 2017. Þetta skýrist af
auknum veiðum á tegundum þar sem verð á tonn er hærra,

þ.e. botnfiski. Ef helstu tegundir eru skoðaðar má sjá að
þorskur er enn lang verðmætastur og nam aflaverðmæti
hans 57 mö.kr. á árinu 2018 eða sem nemur 45% af
heildarverðmæti aflans.

Aflaverðmæti allra helstu tegunda hækkaði um 13% á árinu
2018. Skýrist það af auknum veiðum, hagfelldri verðþróun
sjávarafurða og veikingu krónunnar sem hefur áhrif til
hækkunar á aflaverðmæti sjávarafurða.

Útflutningsverðmæti aukast
Auknar veiðar, gengisveiking og hagstæð verðþróun á sjávarafurðum auka útflutningsverðmæti

Útflutningur sjávarafurða (ma.kr. á verðlagi ársins 2018)

Útflutningur sjávarafurða (þús. tonn)

Útflutt magn sjávarafurða á árinu 2018 nam tæpum 671 þús.
tonnum og er það 10% aukning frá árinu 2017 en um 30 þús.
tonnum undir langtímameðaltali. Þessi aukning í útflutningi
sjávarafurða milli ára skýrist einna helst af auknum veiðum.
Verðmæti þessa útflutnings nam um 240 mö.kr. sem er
ríflega 37 mö.kr. hækkun frá árinu 2017 miðað við verðlag
ársins 2018. Um 19% verðmætaaukningu er að ræða á milli
ára og hefur útflutningsverðmæti á hvert tonn því aukist
myndarlega á milli ára. Skýrist það að hálfu vegna

gengisveikingar íslensku krónunnar á árinu 2018 en einnig
vegna aukins útflutnings botnfisks.

Útflutningsverðmæti
Hagstofan tekur saman útflutningsverðmæti sjávarafurða
og byggja þær tölur á tollskýrslum útflutningsaðila

Sjávarútvegur næst stærsta útflutningsgreinin
...og skilar um 1/5 af gjaldeyristekjum þjóðarbúsins

Útflutningsverðmæti helstu atvinnugreina á verðlagi ársins 
2019

Sé litið á fyrri hluta ársins 2019 aflar sjávarútvegurinn
þjóðarbúinu næst mestra gjaldeyristekna atvinnuveganna og
nokkru meira en áliðnaðurinn. Þrátt fyrir bakslag í vexti
ferðaþjónustunnar er hún enn stærsta útflutningsgrein
landsins og hefur aukið hlut sinn verulega frá árinu 2010.
Útflutningsverðmæti sjávarafurða nema 20% af
gjaldeyristekjum hagkerfisins af vöru- og þjónustuútflutningi
á fyrstu 6 mánuðum ársins.

Sjávarútvegur skipar mikilvægan sess þegar kemur að öflun
gjaldeyristekna og mun gera það áfram á næstu árum að
okkar mati.

*fyrstu 6 mánuðir ársins

20% 19% 20% 24% 26% 28% 31%
39% 42% 39%

37% 33%

26% 25%
26% 27% 26% 23%

22%
20% 16% 18%

19% 20%

22% 26%
24% 22% 21% 20%

20% 15% 17%
17%

19% 17%

32%
30%

29% 28% 27% 29%
27% 26% 25%

25%

25% 29%

2009 2010 2011 2012 2013 2014 2015 2016 2017 2018 2018* 2019*

Ferðaþjónusta Sjávarútvegur Ál og áliðnaður Annað

1.074
1.115

1.189 1.191 1.188 1.187 1.299
1.276 1.273 1.363

616 637



Mest flutt út af þorski
...og skilar hann mestu útflutningsverðmæti

Útflutningur helstu tegunda (þús. tonn)

Útflutningsverðmæti helstu tegunda (ma.kr. á verðlagi ársins 
2018)

Mest var flutt út af þorski á árinu 2018. Uppsjávartegundirnar
loðna, makríll og kolmunni koma svo næst á eftir þorskinum í
röðinni yfir þær tegundir sem mest eru fluttar út í tonnum
talið á árinu 2018.

Þorskur var langverðmætasta útflutningstegundin á árinu
2018 líkt og áður en verðmæti tegundarinnar nam 100 mö.kr.
og jókst um 20% frá árinu 2017. Verðmætaaukningin skilar

þorskinum í svipuð gildi og árin 2015-2016 eftir töluverða
lækkun árið 2017.

Næst verðmætasta tegundin var loðna á árinu 2018, en
útflutningsverðmæti nam um 18 mö.kr. og því ljóst að
þorskurinn ber höfuð og herðar yfir aðrar tegundir hvað
útflutningsverðmæti varðar.

 -

 20

 40

 60

 80

 100

 120

Þorskur Loðna Makríll Karfi Síld Ýsa Ufsi Rækja Aðrar
tegundir

2014 2015 2016 2017 2018

 -

 20

 40

 60

 80

 100

 120

 140

 160

 180

Þorskur Loðna Makríll Síld Karfi Kolmunni Ufsi Ýsa Aðrar
tegundir

2014 2015 2016 2017 2018



Mest verðmæti sjávarafurða til Bretlands
Ríflega helmingur útflutningsverðmæta sjávarafurða er vegna fimm stærstu viðskiptaþjóðanna

Útflutningsverðmæti helstu tegunda eftir löndum á árinu 2018 (ma.kr.)

Hér sjást 15 helstu viðskiptaþjóðir Íslands á sviði sjávarafurða
en til þessara landa fóru um 89% af heildarverðmæti útfluttra
sjávarafurða á árinu 2018. Bretland var stærst viðskiptaþjóða
á þessu sviði á árinu og voru fluttar sjávarafurðir að verðmæti
um 37 ma.kr. til Bretlands sem nemur 15% af heildarverðmæti
útfluttra sjávarafurða. Næst á eftir Bretlandi kemur Frakkland
en þangað voru fluttar sjávarafurðir fyrir um 27 ma.kr. eða um
11% af heildarútflutningsverðmæti sjávarafurða. Þar á eftir
koma Spánn (10%), Noregur (9%) og Bandaríkin (9%). Til

þessara fimm stærstu viðskiptaþjóða landsins fór rúmlega
helmingur af heildarútflutningsverðmæti ársins eða 54%.

Af áðurnefndum þjóðum sker Noregur sig úr að því leyti að
þangað er lítið flutt af þorski og öðrum botnfiski, en til
Bretlands, Spánar, Frakklands og Bandaríkjanna fer stærstur
hluti af heildarútflutningsverðmæti þorsks. Noregur sker sig
einnig úr að því leyti að stærsti hluti útflutningsverðmætis
loðnu fer þangað.

Noregur sker sig úr hvað varðar magn
Langstærsti hluti útfluttra sjávarafurða til Noregs er mjöl og lýsi

Útflutningsmagn helstu tegunda eftir áfangastöðum á árinu 2018 (þús. tonn)

Þegar útflutningur sjávarafurða í magni er skoðaður eftir
löndum sést að mest fer til Noregs, eða um 125 þús. tonn sem
nema um 19% af heildarútflutningi sjávarafurða. Til Noregs fer
mest af mjöli.

Á eftir Noregi kemur svo Bretland, Danmörk, Þýskaland og
Kína. Til þessara fimm landa fer um helmingur af
heildarútflutningi sjávarafurða eða sem nemur 332 þús.
tonnum.

Á meðal annarra sjávarafurða eru þ.að frystur fiskúrgangur til
fóðurs og frystur fiskúrgangur sem er óhæfur til manneldis
sem vega þyngst þar inni.

Útflutningsverðmæti eftir helstu viðskiptalöndum og tegundum 2018 (ma.kr.)

Þorskur Loðna Ýsa Rækja Karfi Ufsi Síld Makríll Kolmunni Grálúða Annað
Allar

tegundir
% af heild

Bretland 16.939 800 5.753 7.031 806 397 275 58 811 7 3.916 36.792 15%

Frakkland 19.898 8 901 13 1.958 1.377 137 152 83 388 2.266 27.181 11%

Spánn 18.836 - 21 41 317 1.569 0 44 - 30 2.380 23.236 10%

Noregur 257 4.968 170 68 8 54 3.119 94 9.458 91 3.330 21.619 9%

Bandaríkin 12.484 721 4.602 0 108 371 0 114 - 25 2.554 20.986 9%

Þýskaland 3.921 1.326 144 - 3.492 2.122 234 6 107 240 1.650 13.242 6%

Kína 750 1.833 22 70 1.166 29 - 1.793 - 2.856 4.104 12.624 5%

Holland 4.255 480 22 484 695 576 156 1.695 - 96 1.615 10.077 4%

Portúgal 7.112 - - - 521 537 - 496 - - 293 8.969 4%

Japan 64 2.381 - - 1.539 21 94 768 - 2.645 1.321 8.832 4%

Belgía 4.540 - 932 - 512 154 0 0 - - 839 6.978 3%

Nígería 4.442 - 575 - 13 436 - 54 - - 1.264 6.783 3%

Danmörk 600 836 7 1.515 290 50 277 102 821 30 1.687 6.111 3%

Pólland 449 14 392- 244 1418 949 1240 0 39 242 4987 2%

Litháen 70 439 - 9 251 71 790 1.974 - - 379 3.982 2%

Önnur lönd 5.815 4.038 320 168 1.570 2.137 1.229 4.529 281 2.586 4.827 27.586 11%

Öll lönd 100.432 17.844 13.861 9.399 13.490 11.319 7.260 13.119 11.561 9.033 32.667 239.985 100%

Útflutningsmagn eftir helstu viðskiptalöndum og tegundum 2018 (þús. tonn)

Þorskur Ýsa Ufsi Karfi Grálúða Síld Loðna Kolmunni Makríll Rækja Annað
Allar

tegundir % af heild

Noregur 125.565     221     250     282     31     179     17.448     29.226     54.505     342     59     23.022     
125.565     

19%

Bretland 73.328     22.740     11.251     965     2.459     17     1.784     4.500     5.252     232     6.771     17.357     73.328     11%

Danmörk 49.593     1.506     13     262     1.408     38     1.539     4.224     4.777     654     1.669     33.503     49.593     7%

Þýskaland 43.273     5.631     177     6.753     12.010     228     1.249     6.105     654     12     - 10.454     43.273     6%

Kína 41.083     1.649     39     204     4.350     3.840     1     7.186     - 10.514     116     13.184     41.083     6%

Frakkland 37.099     18.811     997     3.129     6.755     725     773     8     500     806     10     4.585     37.099     6%

Spánn 36.200     28.216     35     4.278     778     37     - - - 114     34     2.708     36.200     5%

Holland 28.676     7.506     46     1.936     1.435     137     743     1.514     - 10.700     454     4.205     28.676     4%

Bandaríkin 26.194     11.885     3.900     661     952     20     16     986     - 565     - 7.209     26.194     4%

Japan 24.318     122     - 46     4.094     3.340     568     9.051     - 4.541     - 2.556     24.318     4%

Litháen 23.165     121     - 184     770     - 5.809     1.291     - 11.948     8     3.034     23.165     3%

Úkraína 20.413     155     3     29     186     65     2.677     5.667     - 6.338     - 5.293     20.413     3%

Pólland 19.318     1.303     1.086     4.265     662     49     5.297     21     1     5.610     - 1.024     19.318     3%

Nígería 18.930     11.218     1.623     1.277     48     - - - - 369     - 4.395     18.930     3%

Portúgal 17.214     10.379     - 1.672     1.561     - - - - 2.744     - 858     17.214     3%

Önnur lönd 86.018     10.759     1.075     6.175     8.002     2.978     5.280     13.334     2.010     19.934     199     16.272     86.018     13%

Öll lönd 670.387     132.222     20.495     32.118     45.501     11.653     43.184     83.113     67.699     75.423     9.320     149.659     670.387   



Mest útflutningsverðmæti í frystu sjávarfangi
Verðmætasköpun ferskra afurða hefur nær þrefaldast frá aldamótum þrátt fyrir minna magn

Útflutningsmagn eftir afurðaflokkum (þús. tonn)

Útflutningsverðmæti eftir afurðaflokkum (ma.kr. á verðlagi 
ársins 2018)

Á árinu 2018 var sem fyrr mest flutt út af frystum afurðum. Frá
árinu 2000 hefur útflutt magn af frystum afurðum aukist um
48% á meðan saltaðar afurðir hafa dregist saman um 52%.
Einnig hafa mjöl- og lýsisafurðir minnkað um 45%.
Þegar útflutningsverðmæti eru skoðuð eftir afurðaflokkum
sést að frystar afurðir skila mestu verðmæti á árinu 2018, eða
sem nemur tæplega helmingi af heildarútflutningsverðmæti.
Þrátt fyrir að magn frystra afurða hafi aukist um 48% frá árinu

2000 er verðmæti þeirra svipað og um aldamótin.
Magn ferskra afurða dróst saman um 16% frá árinu 2000 en
verðmæti jókst hins vegar um 133% yfir sama tímabil. Hefur
verðmæti ferskra sjávarafurða á hvert tonn því aukist
umtalsvert frá árinu 2000. Þetta má meðal annars rekja til
þess að ferskar afurðir eru fluttar út talsvert meira unnar en
um aldamótin.

Framleiðni í fiskveiðum hefur aukist frá 2011
Störfum fækkað talsvert síðastliðna áratugi

Fjöldi starfandi í sjávarútvegi

Framleiðni vinnuafls (vísitala, 2008=100)

Mikil breyting varð á rekstrarskilyrðum í sjávarútvegi eftir
efnahagsáfallið 2008 þegar gengi krónunnar féll mikið.
Vinnuaflseftirspurn jókst talsvert við þær aðstæður, líkt og sjá
má á grafinu sem sýnir fjölda starfa. Þetta gerðist þrátt fyrir
samdrátt í framleiðslumagni enda afkoma í sjávarútvegi
sjaldan verið betri en á þessum árum.
Á heildina litið hefur störfum í sjávarútvegi fækkað töluvert
síðastliðinn áratug. Ástæða þess er hin mikla tækni-

framþróun sem einnig hefur aukið framleiðni í greininni. En
þrátt fyrir að framleiðni í fiskveiðum og landbúnaði hafi
lækkað fram til ársins 2011 hefur hún aukist um 55% á sjö ára
tímabili, frá 2011-2018.

Konur um þriðjungur starfsfólks í sjávarútvegi
Hlutfallslega fleiri konur í fiskiðnaði en í fiskveiðum

Kynjaskipting í sjávarútvegi

Konur í fiskveiði og fiskiðnaði

Störfum í sjávarútvegi hefur fækkað um rúmlega helming frá 
því að þau voru hvað flest þegar horft er á síðastliðna þrjá 
áratugi. Frá þessum tíma hefur konum í greininni fækkað 
hlutfallslega meira en körlum. Fyrir þremur áratugum voru 
um 5.000 konur starfandi í sjávarútvegi eða um 36% af 
vinnuaflinu. Á árinu 2018 voru 2.640 konur starfandi í 
sjávarútvegi eða um 30% af vinnuafli greinarinnar. Síðastliðin 
tíu ár hefur hlutfall kvenna í sjávarútvegi hins vegar haldist 
svipað. 

Konur eru hlutfallslega fleiri í fiskiðnaði en í fiskveiðum. Á 
síðastliðnum áratugum hefur störfum þar fækkað umtalsvert 
hraðar en í veiðum. Í dag eru 9% starfsmanna í fiskveiðum 
konur. Þá eru 43% starfsmanna í fiskiðnaði konur.

30% 70% 9% 43%



Nýfjárfesting í togurum yngir togaraflotann
...en fiskiskipaflotinn í heild sinni er kominn til ára sinna

Fjöldi skipa í íslenska fiskiskipaflotanum eftir tegund skipa

Fiskiskipafloti landsins samanstendur af 1.588 skipum og
bátum og þar af er ríflega helmingur opnir fiskibátar eða 824.
Um 721 vélskip eru í flotanum og 43 togarar. Frá aldamótum
náði fjöldi skipa hámarki á árinu 2001 þegar þau voru 2.012
talsins og hefur þeim fækkað um 424 síðan þá eða um rúm
21%. Hlutfallslega hefur togurum fækkað mest á tímabilinu
eða um 37, sem nemur 46% af togaraflotanum.

Meðalaldur fiskiskipaflotans hefur hækkað umtalsvert og er

nú hár í sögulegu samhengi. Á árunum 1999-2017 hækkaði
meðalaldurinn um rúm tíu ár og var orðinn 31 ár árið 2018.
Sum skipanna eru komin á sextugsaldur og hluti flotans því
orðinn nokkuð gamall.

Meðalaldur togara hefur þó lækkað um 6 ár frá árinu 2016
enda hafa nýir togarar verið teknir í notkun á undanförnum
árum.

Opinn fiskibátur
Smærri bátar sem notaðir eru til
að veiða ýmist á línu eða net. 
Þessir bátar koma oftast til
hafnar samdægurs.

Vélskip
Smærri skip sem eru þó með
aðstöðu fyrir áhöfn. Oftast
veiða þessi skip á línu eða net. 
Almennt eru veiðiferðir þessara
skipa um tveir til þrír dagar.

Talsverðar skipafjárfestingar í farvatninu
24,5 milljarða fjárfesting áætluð á næstu þremur árum

Fjárfestingar í skipum — nýsmíði og áætluð afhending

Fjárfestingar í skipum — nýlega afhent skip

Um þessar mundir eru talsverðar fjárfestingar í skipum í
farvatninu en fjárfesting í greininni hefur verið yfir sögulegu
meðaltali undanfarin ár. Samið hefur verið um smíði á þremur
togurum og ættu flestir að verða afhentir á árinu. Þá eru
einnig væntanleg tvö uppsjávarskip sem áætlað er að verði
afhent á næsta ári. Á þessu ári hafa þegar verið afhentir fimm
togarar. Áætluð fjárfesting í íslenska fiskiskipaflotanum
nemur 24,5 mö.kr. miðað við áætlanir á næstu þremur árum
eins og sakir standa.

Uppsjávarskip
Stærri skip sem veiða
uppsjávartegundir, síld, loðnu eða
makríl með flotvörpu eða nót. 
Uppsjávarskip eru oftast á veiðum í þrjá
til fimm daga í senn.

Togari
Stærri skip sem veiða helstu tegundir
botnfiska, þorsk, ýsu og ufsa með
botnvörpu. Togarar eru oftast á veiðum
í fimm til sjö daga í senn. Togarar geta
verið lengur við veiðar ef aflinn er
frystur um borð.

Togari Áætluð afhending

Skinney - Þinganes 2019

Skinney - Þinganes 2019

Brim 2020

Nesfiskur 2021

Uppsjávarskip

Síldarvinnslan 2020

Samherji 2020

Línuskip

Vísir 2019

Afhent skip Afhending

Vestmannaeyj VE-54 2019 2F

Bergey VE-544 20193F

Harðbakur EA-3 20194F

Vörður ÞH-44 20194F

Áskell ÞH-48 20194F



Samþjöppun í greininni eykur hagkvæmni

Eftir að núverandi kvótakerfi var innleitt árið 1984 og
aflaheimildir urðu að fullu framseljanlegar árið 1991 hefur
verið sterk tilhneiging í átt að sameiningu útgerða í íslenskum
sjávarútvegi. Hefur þetta reynst grundvöllur aukinnar
hagræðingar í greininni líkt og greina má í rekstrartölum
fyrirtækja yfir áðurgreint tímabil. Aukin samþjöppun fól í sér
aukna skuldsetningu innan greinarinnar en á sama tíma
stuðlaði hún að meiri hagkvæmni í rekstri, aukinni framleiðni
og bættri arðsemi félaganna.
Þá eru stærri félög, sem hafa aflaheimildir í fleiri tegundum
fiskistofna, betur í stakk búin að takast á við rekstrarsveiflur.
50 stærstu félögin eru sem stendur með 89% af úthlutuðum
aflaheimildum í upphafi fiskveiðiársins 2019/2020. Tíu
stærstu fyrirtækin eru með 52% úthlutaðra aflaheimilda og 20
stærstu fyrirtækin um 72%. Tölurnar byggja á upplýsingum
miðað við skráða eigendur skipa samkvæmt skrá Fiskistofu 1.
september 2019 og eru sérstakar úthlutanir ekki innifaldar í
tölunum.

Tíu stærstu útgerðirnar með rúmlega helming af úthlutuðu aflamarki

Kvótakerfið
Fiskiveiðistjórnunarkerfi (aflamarkskerfi) sem segir til
um það hversu mikið íslenskar útgerðir mega veiða af
hverri fisktegund á tilteknu tímabili.

Aflamark/kvóti
Árlegt magn af afla sem má veiða á ári hverju.

Fiskveiðiár
Fiskveiðiáramótin eru 1. september ár hvert og er þá
útgerðum úthlutað aflaheimildum sem má veiða frá 1. 
september til 31. ágúst. Möguleiki er samt á að færa
óveiddan afla á milli fiskveiðiára í vissum tilvikum.

Þorskígildi (kg)
Þorsksígildistonn er það aflamagn eða veiðikvóti af
tiltekinni tegund sem telst jafn verðmætt og eitt tonn af
þorski.

kg

Úthlutað aflamark til 50 stærstu fyrirtækja í upphafi fiskveiðiársins 2019/2020

Nr. Útgerð Þorskígildi (kg) Hlutfall af heild

1 Brim hf. 35.038.530 9,43%
2 Samherji Ísland ehf. 24.490.412 6,59%
3 FISK-Seafood ehf. 22.485.108 6,05%
4 Þorbjörn hf. 20.447.244 5,51%
5 Útgerðarfélag Reykjavíkur hf. 16.239.009 4,37%
6 Vísir hf. 15.839.246 4,26%
7 Vinnslustöðin hf. 15.197.104 4,09%
8 Skinney-Þinganes hf. 15.149.713 4,08%
9 Rammi hf. 14.956.867 4,03%
10 Síldarvinnslan hf. 12.355.395 3,33%
11 Hraðfrystihúsið - Gunnvör hf. 12.070.773 3,25%
12 Nesfiskur ehf. 11.001.633 2,96%
13 Bergur-Huginn ehf. 9.980.087 2,69%
14 Ísfélag Vestmannaeyja hf. 8.929.679 2,40%
15 Jakob Valgeir ehf 6.540.446 1,76%
16 Útgerðarfélag Ak. ehf. 5.797.819 1,56%
17 Ögurvík ehf. 5.463.478 1,47%
18 Loðnuvinnslan hf. 5.124.814 1,38%
19 KG Fiskverkun ehf 4.498.162 1,21%
20 Hraðfrystihús Hellissands hf 4.371.251 1,18%
21 Eskja hf. 4.240.298 1,14%
22 Ós ehf. 4.132.553 1,11%
23 Guðmundur Runólfsson hf. 3.925.709 1,06%
24 Fiskkaup hf. 3.826.991 1,03%
25 Stakkavík ehf. 3.680.482 0,99%
26 Frosti ehf 3.136.135 0,84%
27 Oddi hf. 2.821.116 0,76%

Nr. Útgerð Þorskígildi (kg) Hlutfall af heild

28 Sæból fjárfestingafélag ehf. 2.781.746 0,75%
29 GPG Seafood ehf. 2.685.857 0,72%
30 Grunnur ehf. 2.167.570 0,58%
31 Gjögur hf. 1.976.451 0,53%
32 Einhamar Seafood ehf. 1.829.445 0,49%
33 Hjálmar ehf. 1.822.137 0,49%
34 Þórsnes ehf. 1.815.519 0,49%
35 Útgerðarfélagið Vigur ehf. 1.783.064 0,48%
36 Saltver ehf. 1.780.326 0,48%
37 Salting ehf. 1.656.021 0,45%
38 Vestri ehf. 1.644.385 0,44%
39 Bergur ehf. 1.577.354 0,42%
40 Bylgja VE 75 ehf 1.552.419 0,42%
41 Kleifar ehf. 1.544.948 0,42%
42 Kristinn J Friðþjófsson ehf 1.485.072 0,40%
43 Gullrún ehf. 1.424.488 0,38%
44 Þórsberg ehf. 1.391.928 0,37%
45 Útnes ehf. 1.349.041 0,36%
46 Steinunn hf 1.284.426 0,35%
47 Norðureyri ehf. 1.265.964 0,34%
48 Hásteinn ehf 1.214.102 0,33%
49 Sjávarmál ehf. 1.184.149 0,32%
50 Frár ehf. 1.155.429 0,31%

Stærstu 10 192.198.628 52%
Stærstu 20 265.976.771 72%
Stærstu 30 299.375.229 81%
Stærstu 50 330.111.897 89%



Helstu eignabreytingar í sjávarútvegi
Samþjöppun í sjávarútvegi á undanförnum árum

2019

FISK Seafood  
kaupir Soffanías 

Cecilsson í 
Grundarfirði

2018

FISK Seafood
kaupir  33,3% 

hlut í 
Vinnslustöðinni

2018

Solo Seafood
kaupir Iberica

Brim kaupir 
Ögurvík

HB Grandi 
kaupir 

Ögurvík

2016

2016

Skinney-
Þinganes kaupir 

Auðbjörgu

2015

Síldarvinnslan og 
Gjögur kaupa 
aflaheimildir 

Stálskips

2014

HB Grandi 
kaupir Vigni 
G. Jónsson

2013

Brim kaupir 
34% í HB 
Granda

HB Grandi 
kaupir 

Norðanfisk

2014

Steinasalir 
kaupir Gadus

2017

2018

2018

ISI kaupir Solo
Seafood

Síldarvinnslan 
kaupir Berg-

Huginn

2013

Ísfélagið Vestmannaeyja
kaupir Dala-Rafn

2014

Nesfiskur kaupir 
Ný-Fisk

2016

Vinnslustöðin 
kaupir Glófaxa

2017

2019

2019

Vísir og 
Þorbjörn hefja 
viðræður um 
sameiningu

Brim kaupir Kamb 
og Grábrók

Rammi kaupir 
Sigurbjörn í 

Grímsey

2019

HB Grandi, (nú 
Brim) kaupir 

Icelandic Asia

2019

Síldarvinnslan 
kaupir Gullberg 

ehf. og 
Brimberg 

Seyðisfirði

HB-Grandi 
kaupir 

þriðjungshlut í 
Háteig 

Fiskþurrkun

ÚR kaupir 10,18% 
hlut í Brim hf. af 

FISK Seafood

FISK Seafood
kaupir 10,18% hlut 
í Brim hf. af Gildi.

Síldarvinnslan 
kaupir Grupexie í 

Portúgal



Mesta aflamarkið í Vestmanneyjum
Vægi Akureyrar í úthlutuðu aflamarki hefur minnkað mest frá aldamótum

Úthlutað aflamark eftir heimahöfnum á fiskveiðiárunum 1999/2000 og 2019/2020

Þær hafnir sem hér eru tilgreindar fengu samanlagt úthlutað
tæplega 95% af aflamarki í upphafi fiskveiðiársins
2019/2020. Þær tíu hafnir sem fá mesta aflamarkið deila
með sér ríflega 62% af heildinni. Þrjár hafnir skera sig
sérstaklega úr og eru þær staðsettar í Vestmannaeyjum
(11,4%), Grindavík (10,8%) og Reykjavík (10,6%) og fá þær
samanlagt um 33% úthlutaðs aflamarks.

Þær hafnir sem aukið hafa hlutfall sitt í heildarúthlutun á
aflamarki mest síðan á fiskveiðiárinu 1999/2000 eru

staðsettar í Grindavík (3,4 prósentustiga aukning), Reykjavík
(2,9 prósentustiga aukning) og á Dalvík (2,8 prósentustiga
aukning).

Minnkun heildarúthlutunar síðan á fiskveiðiárinu 1999/2000
er mest á Akureyri (6,3 prósentustiga lækkun), Keflavík (2,4
prósentustiga lækkun) og í Hafnarfirði (2,0 prósentustiga
lækkun). Hafa ber í huga að hægt er að líta á Akureyri og
Dalvík sem eitt og sama atvinnusvæðið hvað þetta varðar.

Talsverðar breytingar undanfarna tvo áratugi
Mest hefur bæst við aflamark í Grindavík, Reykjavík og Dalvík

Prósentustigsbreyting á úthlutuðu aflamarki á milli fiskveiðiáranna 1999/2000 og 2019/2020 eftir heimahöfnum 

Útflutningur á eldisfiski rúmlega þrefaldast frá 2014
Tækifæri til aukinnar framleiðslu sjávarafurða liggja að stærstum hluta í fiskeldi

Útflutningsverðmæti eldisfisks (ma. kr.)

Útflutningsverðmæti eldisfisks & hlutdeild í heildarverðmætum 
eftir löndum árið 2018 (ma.kr.)

Útflutt magn eldisfisks hefur aukist umtalsvert á 
undangengnum árum og var það t.a.m. rúmlega þrefalt meira 
á árinu 2018 en á árinu 2014. Á sama tímabili hefur verðmæti 
vegna útflutnings á eldisfiski aukist minna, eða rúmlega 
tvöfaldast. Ástæðan er einna helst styrking krónunnar á 
umræddu tímabili. 

Þær eldisfiskafurðir sem fara til Bandaríkjanna skila hvað 
stærstri hlutdeild heildar útflutningsverðmætis, eða um 

fimmtungi. Þar á eftir kemur Bretland (12% af heild), Færeyjar 
(11% af heild), Danmörk (10% af heild) og Noregur (10% af 
heild). Samanlagt fer um 63% af heildarverðmæti vegna 
eldisfisks til áðurgreindra þjóða. 

Mesta aukningin í framleiðslu sjávarafurða á heimsvísu liggur 
í fiskeldi og því ljóst að þar liggja mikil tækifæri fyrir íslenskan 
sjávarútveg litið fram á við.

EBITDA framlegð íslensks sjávarútvegs eykst
Tekjuvöxtur vegna aukinna veiða, hagfelldrar þróunar á afurðaverði og krónunni helstu ástæður

Tekjur og framlegð í íslenskum sjávarútvegi (ma.kr.)

EBITDA framlegð eftir flokkun sjávarútvegsfélaga

Tekjur sjávarútvegsfélaga á árinu 2018 námu 247 mö.kr. og
hækkuðu um 20 ma.kr. frá síðasta ári eða um 9%. EBITDA var
53 ma.kr. og var EBITDA framlegð ársins 2018 4
prósentustigum hærri en á fyrra ári og hækkaði úr 18% í 22%.

Þetta kemur fram í gögnum frá Deloitte, og kunnum við
þeim bestu þakkir fyrir.

Þróun tekna á árinu 2018 litast af gengisveikingu krónunnar
sem átti sér stað á árinu. Gengi krónunnar var að meðaltali

um 4% veikara á árinu 2018 frá fyrra ári. Framlegð
sjávarútvegsfélaga í flokki blandaðra uppsjávar- og
botnfiskfélaga er hæst, eða 24%. Framlegð þessara félaga er
hæst þar sem almennt kostar minna að sækja uppsjávarfisk
en botnfisk og er vinnsla uppsjávarfisks einnig
kostnaðarminni. EBITDA framlegð hinna tveggja flokkanna
var lægri eða 19% hjá botnfiskútgerðum með vinnslu og 22%
hjá botnfiskútgerðum án vinnslu. Framlegð allra flokka
hækkaði vegna hagstæðrar gengisþróunar.

Lægra olíuverð í ár er búbót fyrir útgerðina
Útlit fyrir hóflegt verð næstu misseri í sögulegum samanburði

Heimsmarkaðsverð á Brent-olíu (dollarar á hverja tunnu)

Talsverðar sveiflur hafa einkennt verðþróun á olíu síðustu
misseri. Verðið á Brent-olíu hækkaði til að mynda um
þriðjung á fyrstu níu mánuðum ársins 2018 en lækkaði síðan
um 38% á lokafjórðungi þess árs. Breytingar á framboði
olíuframleiðsluríkja og efnahagshorfum á heimsvísu voru
einna stærstu áhrifaþættir þessarar sveiflu.

Það sem af er þessu ári hefur verðið á Brent-tunnunni
hækkað um tæpan fimmtung og kostar tunnan nú tæpa
61USD þegar þetta er ritað. Verðið hefur þó að jafnaði verið
u.þ.b. 10% lægra í ár en í fyrra.

Almennt er þess vænst á mörkuðum að eldsneytisverð
haldist áfram á svipuðum slóðum og það hefur verið

undanfarnar vikur. Nýjasta samantektarspá Reuters hljóðar
upp á að verð á Brent-olíu verði að jafnaði um 5% lægra á
næsta ári en á yfirstandandi ári og muni þá kosta tæpa 61
USD hver tunna að meðaltali. Árið 2021 er þess hins vegar
vænst að olíuverð hækki að nýju um tæp 6% og að tunnan af
Brent-olíu kosti að jafnaði ríflega 64USD það ár.

Gangi þessar spár eftir verður olíuverð því áfram tiltölulega
hóflegt í sögulegum samanburði. Frá ársbyrjun 2010 hefur
Brent-tunnan að meðaltali kostað rúmlega 80USD og sé
horft aftur til upphafs 21. aldarinnar er meðaltalið 67USD á
hverja tunnu.

Gengisvísitala krónu og vísitala raungengis

Gengi krónu lækkaði um 9% á seinni helmingi síðasta árs,
samhliða því að horfur um þróun helstu útflutningsgreina
dökknuðu. Hins vegar hefur gengi krónu haldist á tiltölulega
þröngu bili í grennd við vísitölugildið 180 það sem af er árinu
2019 þrátt fyrir gjaldþrot WOW-Air og önnur tíðindi sem hafa
haft töluverð áhrif á skammtíma efnahagshorfur.

Raungengi krónu er nú mun nær jafnvægi en það var árin
2017–2018. Raungengið er þó fremur hátt í samanburði við
síðustu áratugi, sér í lagi á mælikvarða hlutfallslegs
launakostnaðar.

Við teljum að raungengið verði áfram hátt í sögulegu
samhengi. Hrein eignastaða hagkerfisins er betri en hún
hefur verið í sögu lýðveldisins. Um mitt árið 2019 námu

erlendar eignir umfram skuldir ríflega 1/5 af VLF.
Seðlabankinn hefur einnig úr myndarlegum gjaldeyrisforða
að spila til að afstýra gengishruni vegna tímabundins
fjármagnsflótta. Þá eru ágætar líkur á áframhaldandi
viðskiptaafgangi á næstunni.

Stoðir hagkerfisins eru í flestum skilningi traustar og horfur
eru um ágætan vöxt til lengri tíma. Því ætti áhugi erlendra
fjárfesta á Íslandi að vera nægur til að vega upp það útflæði
sem verður vegna vilja lífeyrissjóðanna til að fjárfesta út fyrir
landsteinana og ekki verður fjármagnað með
viðskiptaafgangi.

Lægra gengi krónu léttir undir rekstri

Spá

Útlit fyrir allhátt raungengi næstu ár

Launakostnaður meira íþyngjandi nú en áður
Olíukostnaður sem hlutfall af tekjum hefur á sama tímabili farið lækkandi

Launakostnaður sem hlutfall af tekjum í sjávarútvegi

Olíukostnaður sem hlutfall af tekjum af fiskveiðum

Tveir stærstu kostnaðarliðir sjávarútvegsfyrirtækja eru
launakostnaður og olíukostnaður. Launakostnaður hefur
hækkað umtalsvert hraðar en tekjur sjávarútvegsfélaga og
hefur sá kostnaðarliður því orðið meira íþyngjandi í rekstri
sjávarútvegsfélaganna undanfarinn áratug eða svo. Þrátt fyrir
að hlutfall launakostnaðar af tekjum sé hærra hjá útgerðum
en í fiskvinnslu hefur hlutfallið hækkað meira í fiskvinnslu en
hjá útgerðum undanfarinn áratug. Ástæðan er sú að
launakostnaður ræðst að miklu leyti af tekjum útgerða á

meðan slíkt gildir ekki í fiskvinnslu.

Olíukostnaður hefur að jafnaði samsvarað um 10% af tekjum
útgerðanna síðastliðinn áratug eða svo. Hefur hlutfall
olíukostnaðar af tekjum farið lækkandi frá því að það náði
hámarki á áðurgreindu tímabili í tæplega 14% árið 2012.

Hagnaður stendur í stað
Hærri tekjur af reglulegri starfsemi en óhagfelldari niðurstaða óreglulegra liða en árið 2017

Hagnaður og tekjuskattur í íslenskum sjávarútvegi (ma.kr.)

Sundurliðun hagnaðar á árinu 2018 (ma.kr.)

Hagnaður sjávarútvegsfélaga á árinu 2018 var um 27 ma.kr.
líkt og árið áður þrátt fyrir að hagnaður af reglulegri starfsemi
hafi hækkað um 13 ma.kr. frá fyrra ári. Ástæðan felst í
óreglulegum liðum.

Gengistap vegna erlendra skulda sjávarútvegsfélaganna við
veikingu krónunnar á árinu 2018 nemur til að mynda tæpum
4 mö.kr. Árið 2017 var hins vegar gengishagnaður sem nam
0,4 mö.kr. Gerist þetta í bókum sjávarútvegsfélaga þegar

greint er frá rekstrarniðurstöðum í íslenskri krónu.

Þá nam söluhagnaður árið 2018 um 0,5 mö.kr. en var um 9,5
ma.kr. árið 2017 svo að dæmi séu tekin.

Áfram aukast skuldir sjávarútvegsfélaga
Talsverð fjárfesting í greininni undanfarin ár sem fjármögnuð er að hluta með skuldum

Skuldastaða í íslenskum sjávarútvegi (ma.kr.)

Fjármögnunarhreyfingar í íslenskum sjávarútvegi (ma.kr.)
(-) afborganir (+) ný langtímalán

Á árinu 2018 námu skuldir sjávarútvegsfyrirtækja 389 mö.kr.
og hækkaði skuldastaða félaganna um 24 ma.kr. frá fyrra ári.
Á árinu 2017 hækkaði skuldastaða félaganna um 51 ma.kr. frá
fyrra ári sem er mesta skuldaaukning sjávarútvegsfélaga á
árunum eftir efnahagsáfallið. Hafa skuldir sjávarútvegsfélaga
því hækkað um 74 ma.kr. eða um nærri fjórðung frá því að
þær voru lægstar árið 2016.

Hlutfall skulda á móti EBITDA lækkaði um 1,7 prósentustig á

árinu 2018 og stóð í 7,3. Þrátt fyrir skuldaaukningu stóð
rekstur sjávarútvegsfélaga því betur undir skuldsetningunni á
árinu 2018 en ári áður.

Nýjar lántökur voru umfram afborganir lána á árinu og hefur
slíkt átt sér stað allt frá upphafi árs 2015 sem bendir til þess að
tímabili niðurgreiðslu skulda sé lokið og að tímabil aukinnar
fjárfestingar sé nú tekið við í greininni.

Fjárfestingarstig greinarinnar áfram hátt
Betri afkoma styður við fjármögnun á fjárfestingu í greininni

Fjárfestingar í íslenskum sjávarútvegi (ma.kr.)

Arðgreiðslur í íslenskum sjávarútvegi (ma.kr.)

Fjárfestingar á árinu 2018 minnkuðu um 1,6 ma.kr. frá fyrra ári
eða um 8%. Engu að síður er fjárfestingarstig greinarinnar
nokkuð hátt í sögulegu ljósi. Fjárfesting sem hlutfall af
EBITDA var 34% og lækkaði hlutfallið um rúm 14 prósentustig
frá fyrra ári, en sú þróun helgast aðallega af bættri afkomu
greinarinnar. Rekstur greinarinnar stendur því betur undir
nauðsynlegum fjárfestingum.

Arðgreiðslur til eigenda sjávarútvegsfélaga námu 12,3 mö.kr.

á árinu 2018 og lækkuðu um 2,4 ma.kr. frá árinu 2017 eða sem
nemur 16%.

Arðgreiðslur sem hlutfall af EBITDA fyrra árs jukust um fimm
prósentustig og var hlutfallið 31% á árinu 2018. Hafa ber í
huga að arðgreiðslur koma til vegna hagnaðar ársins á undan.

Rúmur 21 ma.kr. í opinber gjöld
Veiðigjöld rúmlega helmingur opinberra gjalda greinarinnar á árinu 2018

Arðgreiðslur og bókfært eigið fé í íslenskum sjávarútvegi 
(ma.kr.)

Íslenskur sjávarútvegur

44

Opinber gjöld í íslenskum sjávarútvegi (ma.kr. á verðlagi ársins 
2018)

Opinber gjöld sjávarútvegsfélaga námu um 21,4 mö.kr. á
árinu 2018 og hækkuðu um 5,5 ma.kr. eða rúmlega þriðjung
frá fyrra ári á föstu verðlagi. Þar voru veiðigjöldin hæst eða
rúmir 11 ma.kr. sem nemur rúmum helmingi opinberra gjalda
(53%). Þá hækkuðu veiðigjöldin um 4,4 ma.kr. eða 65% á
árinu 2018 frá fyrra ári. Tekjuskattur sjávarútvegsfélaga til
greiðslu á árinu 2018 (rekstrarár 2017) hækkaði um 0,9 ma.kr.
eða 20%. Áætlað greitt tryggingagjald hækkaði um 0,2
ma.kr. frá fyrra ári.

Á árinu 2009 voru tryggingagjöld stærsti hluti beinna
opinberra gjalda sjávarútvegsfélaga eða um 61%, tekjuskattur
var um 21% og veiðigjöld 18%. Á árinu 2018 eru tryggingagjöld
mun minni hluti beinna opinberra gjalda sjávarútvegsfélaga
eða 23%. Hlutfallslega hafa veiðigjöld aukist mest og voru á
árinu 2018 stærsti hluti opinberra gjalda greinarinnar eða
53%.

0%

2%

4%

6%

8%

10%

12%

0

50

100

150

200

250

300

2011 2012 2013 2014 2015 2016 2017

Bókfært eigið fé

Arðgreiðslur (greitt)

Arðgreiðslur / bókfært eigið fé

0

5

10

15

20

25

30

2008 2009 2010 2011 2012 2013 2014 2015 2016 2017 2018

Tekjuskattur Veiðigjöld Tryggingagjald (áætlað)



— Umsjón
Greining og fræðsla
greining@islandsbanki.is

— Útgáfudagur: 13. desember 2019


